
логопеда. 

Тимэх көмөтүнэн тарбах былчыннарын сайыннарыы. 

          Медицинскэй да, педагогическай да литератураҕа сурулларынан тарбах 

хамсаныытын сайыннарыы оҕо тылын сайдыытыгар ыкса сибээстээҕин 

билэбит. 

          Оҕо тарбаҕын эрчийэргэ араас көрүҥ оонньуулар нөҥүө үлэ барар. Х-р: 

пластилин, хомулук, лего, шнуровка, тарбах гимнастиката, о.д.а.. 

          Мин бүгүн тимэҕинэн хайдах оонньуохха сөбүн билиһиннэриэм. Тимэх 

хас дьиэ аайы баар бэлэм, көрдөххө судургу, ол эрээри оҕону сайыннарарга 

элбэх туһалаах материал буолар. Үчүгэйэ диэн – аллергиялаппат, оҕо 

быһыта-хайыта анньыммат, пластмасс оонньуур курдук чэпчэкитик 

сууйуллар, араас өҥнөөх, быһыылаах, размердаах буолан оҕо сэҥээриитин 

ылар.  

         Тимэҕинэн оонньуу нөҥүө оҕо координацията, хайысханы, өҥү, 

быһыыны араарар буолар, оҥорон көрөр, айар, истэр дьоҕура, ситимнээх 

саҥата сайдар, тулуйан олоро үөрэнэр. 

          Оҕо тимэҕинэн оонньуур кэмигэр улахан киһи кэтиирэ наада.  

 Оонньуулар:  

1. «Ханнык тимэҕий?».  

Сөбүлээбит биэс араас тимэххитин иннигитигэр ылан уурун. Оҕоҕут 

хараҕын симтэрэн баран ытыһыгар биир тимэҕи туттарын. Онтон ол 

тимэххитин ылан уурун, оҕо хараҕын астаран ханнык тимэҕи 

ытыһыгар тута сылдьыбытын ыйытыҥ. О5оттон ханан турар, хайдах 

өҥнөөҕүй, быһыылааҕый? – диэн ыйытыыларынан оҕо 

координациятын, дьүһүнү билэрин, быһыыны ойуулурун 

сайыннарыахха, тылын саппааһын байытыахха сөп. 

2. «Сыыппаралар».  

Сыыппаралары кумаазыга обургу со5ус гына уруһуйдааҥ. Оҕо бу 

сыыппаралары тимэҕинэн саба ууран оҥоруохтаах. (Хас сыыппараный? 

хас тимэҕинэн таһаардын? ханнык өҥнөөх тимэхтэр баалларый? кыһыл 



тимэх хаһыс турарый? Маҥан тимэх кэнниттэн хайдах тимэх кэлэрий? 

от күөх уонна кыһыл тимэх икки ардыгар хайдах тимэх баарый? уо.д.а. 

ыйытыыны биэриэххэ сөп). 

3. «Фигуралары ситэр». (1, 2 ойуулар). 

Бэриллибит ойуулары тимэ5инэн ситэр. Бу оонньууга тулалыыр 

эйгэни, ахсааны, өҥү, хайысханы, кээмэйи билиһинэрии киирэр.    

4. «Айан оҥор». 

Ыраас илиискэ тимэҕинэн оҕо бэйэтин баҕатынан айан оҥотторуу, 

кэпсэттэрии. 

          Бу курдук бэйэҕит айан (фантазиялаан) сыыйа уустугурдан оҕоҕутун 

кытта дьарыктаныаххытын, сайыннарыаххытын сөп. 

